
Referencia: 2024/14273J

Procedemento: Expedientes de aprobaciéon y modificacion de Ordenanzas Fiscales

Interesado:

Representante:

AREA DE MEDIO AMBIENTE (457)

INFORME TECNICO

ANTECEDENTES

1.1.

1.2.

1.3.

A actual redacciéon do artigo 26.2 da Lei 7/85 RBRL, introducida pola Lei 27/2013,
de 27 de decembro, de racionalizacion e sostibilidade da administracion local, ven a
configurar as taxas dos servizos municipais coordinados pola Deputacion como taxas

provincias.

Nesta situacion encontrase o Servizo intermunicipal, en réxime de competencia
delegada, de recollida, transporte e tratamento de residuos de competencia local por
parte da Deputacion Provincial de Ourense, en cato se trata de un dos servizos da letra
a) do devandito artigo 26.2 da LBRL, é un servizo que se financia por taxas, ¢ os

concellos delegantes o son todos de municipios de menos de 20.000 habitantes.

O Pleno da Corporacion Provincial, na sesién Ordinaria do dia 28 de xufio de 2024,
adoptou o acordo de aprobaciéon do “Convenio marco de cooperacién entre a
Deputacion Provincial de Ourense e os concellos da provincia para que a Deputacion
Provincial preste, en réxime de competencia delegada e con caracter intermunicipal, o
servizo de recollida, transporte e tratamento de residuos de competencia local nos
municipios que se adhiran”, substituindo ao anterior convenio, e requirindo dos

concellos adheridos a inclusion na delegacion da competencia a de establecemento,

imposicion e ordenacion das taxas pola prestacion deste servizo (clausula 2*.2.b do
convenio), para a consecuente elaboracion, redaccion e aprobaciéon da nova
“Ordenanza fiscal reguladora da taxa pola prestacion do servizo intermunicipal

delegado de recollida, transporte e tratamento de residuos de competencia local”.

1.4. A Lei 7/2022 de 8 de abril, de residuos e solos contaminados para unha economia
circular (Lei RSCEC), no artigo 11.3 determina a obriga de, antes do 10/04/2025,
aprobar unha taxa! [...] especifica, diferenciada e non deficitaria, que permita a
implantacion de sistemas de pagamento por xeracion e que reflicta o custo real,
directo ou indirecto, das operacions de recollida, transporte e tratamento de residuos,
incluindo o seguimento destas operacions € o mantemento e vixilancia posterior ao
peche dos vertedoiros, campafias de sensibilizacion e comunicacion, asi como 0s
ingresos derivados da aplicacion da responsabilidade ampliada do produtor, da venda

de materiais e enerxia.

1.5. A elaboracion de unha nova Ordenanza Fiscal (OF) reguladora desta taxa, require non
so un minucioso analise dos custos reais do servizo (bastante ben cofiecidos pola Area
de Medio Ambiente) sendén tamén de montar unha estrutura de tarifas, que
respondendo 4s esixencia introducidas pola Lei 7/2022 de RSCEC, especialmente a
de avanzar no pago por xeracion, analice os aproximadamente 120.000 posibles
usuarios e a sua identificacion como unidades de pago, segundo a sua clasificacion
como usuario doméstico ou usuario comercial e as subclasificacions correspondentes
en funcion da producion media de residuos (real cando se cofiece ou estadisticamente
estimada cando non e individualizada cando resulta posible na actualidade ou
colectivizada cando non) o que configurarda a prevision razoable e motivada de
ingresos. Esta estrutura tarifaria responderd ao equilibrio econémico entre os custes

reais e os ingresos efectivos, respectando polo tanto a limitacion da Lei Reguladora

I Con todo, tendo en conta que a devindicacion da taxa € o dia primeiro do ano natural, para que esta estea en
vigor en abril do 2025, a nova ordenanza debe estar publicada e aprobada no pleno antes de que finalice este
ano en curso.

1.6.

1.7.

das Facendas Locais (TRLRHL) (os ingresos non poden superar o custo efectivo do
servizo) e da Lei de RSCEC (taxa non deficitaria).

A falta de medios materiais para tan inxente traballo en tan escaso marxe de tempo,
motivou a contratacion de unha asistencia técnica (Expt. 2024/10223B), que baixo a
direccion da Area de Medio Ambiente e a inestimable colaboracién da areas
transversais de Secretaria, Intervencion e Tesoureria, elaborase o pertinente Informe
Técnico Econdomico no que se apoia a proposta de OF reguladora da taxa provincial
pola prestacion do servizo intermunicipal delegado de recollida, transporte e
tratamento dos residuos de competencia local nos concellos adheridos para o

exercicio economico do ano 2025, e que se incorpora a este expediente.

Esta OF reguladora da taxa que nos ocupa, e a sua estrutura tarifaria, foi informada na
Comision de Seguimento e Control do “Convenio marco de cooperacion entre a
Deputacion Provincial de Ourense e os concellos da provincia para que a Deputacion
Provincial preste, en réxime de competencia delegada e con caracter intermunicipal, o
servizo de recollida, transporte e tratamento de residuos de competencia local nos

municipios que se adhiran”, na sua sesion do 10 de outubro de 2024.

Na mesma sesion, informouse da adhesion ao Convenio marco de catro concellos

mais, con efectos do 1 de xaneiro de 2025.

2. CONSIDERACIONS TECNICAS

2.1.

Esta amplamente aceptada a dificultade de migrar do actual paradigma do servizo de
recollida de residuos, facilitador do desentendemento do produtor de residuos
domésticos e comerciais respecto da sta xeracion e necesario tratamento, garante de
condiciéns hixiénico-sanitarias, a un modelo disruptivo que busca trasladar ao
produtor dos residuos a complicidade e a correponsabilidade na recollida e xestion,
mais ala da xusta asuncion do custe do servizo. Lémbrese que na coiecida como

xerarquia dos residuos o obxectivo primeiro ¢ a reducion da producion de estes.

E por iso que existe consenso en que o avance cara o pago por xeraciéon (elemento

troncal de esta transformacion) se faga por fases, a saber:

2.1.1. Estadio Elemental: onde se establece unha reducién sobre una cota unica en
funcion de determinados comportamentos (por exemplo: aportacions a puntos
limpos, participacion na recollida selectiva obrigatoria de determinadas
fraccions, adhesion a programas voluntarios de compostaxe doméstica ou
comunitaria, etc.), rebaixando custos do servizo e incentivando a reducion, a
preparacidn para a reciclaxe e o tratamento en orixe ou de proximidade.

2.1.2. Estadio Medio: Cota basica (fixa) e cota variable en funciéon do comportamento
detectado segundo zonas do municipio (por exemplo: a partir de criterios
técnicos e estadisticos que permitan estimalo consonte cos datos reais de residuos
xenerados e a porcentaxe de impropios da zona analizada).

2.1.3. Estadio Avanzado: Cota basica (fixa) e cota variable individualizada en
funcién do comportamento do suxeito (por exemplo, nos casos de prestacion do
servizo porta a porta ou con contedores intelixentes que permiten identificar os
residuos xerados por cada cidadan).

Como se ten manifestado en reiteradas ocasions, esta Deputacion acomete esta

transformacion, caro o ano 2025 con unha concepcion elemental de este transito,

traballando para avanzar cara o 2026 a un estadio Medio. Pero a OF que nos ocupa,
que regulard a taxa aplicable no 2025 se fundamenta nesta estrutura elemental do

pago por xeracion.

2.2. Consonte ao devandito Convenio Marco, os concellos incluidos no seu anexo I (os
que xa tifian delegadas todas as competencia do servizo na Deputacion) quedaban
adheridos ao novo convenio de xeito automatico, agas manifestacion expresa en
contra, realizada antes do 02 de setembro de 2024. Ningin dos 39 concellos
relacionados en tal anexo manifestou a decision de retirar a delegacion outorgada.

Estes concellos son:

=  Amoeiro = TIrixo, O = Riods
= Avién = Larouco = Rua, A
= Baltar = Lobeira = Rubia

= Bande = Lobios = San Amaro
= Beariz = Manzaneda = San Cibrao das Vifias
= Blancos, Os =  Muinos = San Cristovo de Cea
= Boboras = Pereiro de Aguiar, O = San Xoan de Rio
= Bola, A = Peroxa, A = Sandias
= Bolo, O = Petin = Sarreaus

= (Calvosde Randin = Pobrade Trives, A = Taboadela

= Castrelo de Miflo = Porqueira = Trasmiras
=  Entrimo = Punxin =  Vilamarin
=  Gudina, A = Rairiz de Veiga = Vilamartin de Valdeorras

No anexo II do convenio de referencia, incliiense os 16 concellos que tendo delegado
as competencia da prestacion e ordenacion do servizo, non tifian delegadas as
competencias fiscais do mesmo, tendo de prazo ata o 02 de setembro de 2024 para

delegar esta competencia. Estes 16 concellos son:

®  (Carballeda de Valdeorras = Ribadavia

®  Carballifio, O = Teixeira, A

®  Castro Caldelas = Toén

®  Chandrexa de Queixa = Veiga, A

= Coles = Viana do Bolo

" Maceda = Vilar de Barrio

®"  Montederramo = Vilarifio de Conso
®  Padrenda = Xinzo de Limia

Todos eles comunicaron en data esa delegacion. Con todo, como o competente para
acordar esa delegacion € o pleno da corporacion, e no caso dos concellos sublifiados
ainda non se celebrou a pertinente sesion ordinaria, a comunicacion recolle un acordo
da alcaldia pendente da necesaria convalidacion en sesion plenaria.

Si esta sesion plenaria se celebrase con posterioridade 4 data de celebracion do Pleno
da Deputacion, a inclusion de estes concellos (tanto na prestacion do servizo como na
aplicacion da O.F.) quedara condicionada a que o acordo de convalidacion sexa

favorable e se adopte antes da entrada en vigor da O.F.

2.3.

Finalmente, un concello, o da Mezquita, comunicou antes da data sinalada o acordo
de adherirse integramente a este novo convenio, conformando o numero 56 de
concellos nos que a Deputacion prestard o servizo no ano 2025, e en consecuencia o
termo municipal de A Mezquita forma parte do estudo econdmico que se incorpora a

este expediente e do ambito de aplicacion da OF que se tramita.

Con posterioridade 4 data do 02 de setembro de 2024, comunicaron a adhesion ao
Convenio Marco, mediante a oportuna delegacién integra das competencias
municipais relativas a este servizo os concellos de :

®  Castrelo do Val = QOimbra =  Vilardevds

A Adhesion de estes concellos cumpre os requisitos establecidos no convenio marco
de colaboracion e a sua incorporacion foi informada na devandita Comision de
Seguimento e Control do 10 de outubro de 2024.

Con todo, as datas na que manifestaron o acordo de adhesion, non nos permitiron

incluilos na analise e estudo econdmico que sustenta a proposta de OF do servizo, pese

ao cal, entendemos correcta a sua aplicacion e extension a estes termos municipais en
base ao seguinte:

2.3.1. Todos eles son concellos netamente rurais, de baixa poboacion (en niimero e
densidade) con unha extension do territorio que entra na caracterizacion media
do resto dos concellos adheridos € aos que se presta o servizo intermunicipal
delegado, de xeito que o custo medio do servizo por habitante ¢ similar ao custo
medio por habitante do conxunto do resto dos 56 concellos.

2.3.2. Adicionalmente, estes tres concellos aportan unha poboacion a servir de uns
3700 (en numeros redondos) fronte a un servizo estudado para 113.000
habitantes, o que representa un incremento do so un 3,2%, polo que calquera
pequena desviacion de ingresos ou gastos respecto da media en algin de estes
tres concellos (ou incluso no seu conxunto) apenas ten impacto no global do
Servizo.

Por todo elo consideramos plenamente xustificada a aplicacion do estudo técnico

econdmico que se acompana, como de aplicacion ao conxunto dos 59 municipios aos

que se estendera en 2025 o servizo provincial .

2.4. O Informe Técnico econdmico que se acompana e que da sustento as tarifas da taxa

pola prestacion do servizo provincial, contén a determinacién pormenorizada de
todolos custes, directos e indirectos, soportados pola Deputacion na prestacion do
servizo, consonte as determinacions da Lei de RSCAC. Neste senso, incliense non
soamente os custes directos tradicionalmente repercutidos aos concellos (persoal
directo do servizo, medio de recoleccion e transporte (incluida a sta amortizacion
técnica) e de tratamento (actualizado s previsions cofecidas para o ano 2025), sendon
que incorpora a amortizacion técnica de infraestruturas existentes antes non
reflectidas, asi como unha cuantificacion mais precisa dos custos de estrutura da
deputacidn, antes soamente estimada a efectos informativos)

Nos custos directos tamén se avalian os de sensibilizacidon e os da posta en marcha do
incipiente servizo de educacion e inspeccion ambiental no ano 2025.

O resultado ¢ un custo real do servizo para o ano 2025 de 10.238.023,54 €

A estrutura tarifaria responde a unha primeira fase de avance cara o pago por
xeracion, e permite a imputacion por xeracion individualizada cando € posible e
cofiecida, e aplica a informacion estadistica media para cando a producion individual
no ¢ cofiecida, dando alternativas cando o servizo non ¢ de recepcion obrigatoria.

A aplicacion de estas tarifas ao resultado da analise e identificacion dos usuarios e a
sta computacion como unidades de pago, arroxa unha prevision de ingresos, que
cumpre coa limitacion do TRLRFL de non superar os custes, ao estimar aqueles nun
maximo de 10.237.940,74 €.

Con todo, a realidade da xestion tributaria, puidera arroxar un resultado de ingresos
lixeiramente inferior, sen que por elo se poida considerar que nesa situacion non se

cumpre coa LRSCEC ao presentar un lixeiro déficit.

3. INFORME

3.1. Inférmase favorablemente o contido e extension do Estudio Técnico Econémico para

a determinacidon das taxas pola prestacion do servizo intermunicipal delegado de

xestion de residuos de competencia local da Deputacion de Ourense, elaborado por

Enxamio, baixo a direccion da xefa do servizo de Augas e Medio Ambiente de esta
Deputacion, e que se incorpora ao expediente de referencia

3.2. No ambito das competencias de esta area de Medio Ambiente, e sen prexuizo do resto
de informes preceptivos, inférmase que a OF que se propon, incorporando as tarifas

resultantes do devandito estudo, cumpre cos requisitos da Lei RSCEC e do TRLRFL.

Asinado electronicamente por JAVIER BOBE
VAZQUEZ

Director Area de Medio Ambiente

11/10/2024 - 10:04:42

